
Nagħti l-kunsens tiegħi.

(L.S.) GEORGE VELLA
President

26 ta’ Ottubru, 2021

ATT Nru LXI tal-2021

ATT biex jemenda l-Att dwar il-Liċenzji tal-Kummerċ, Kap. 441.

IL-PRESIDENT, bil-parir u l-kunsens tal-Kamra tad-Deputati,
imlaqqgħa f’dan il-Parlament, u bl-awtorità tal-istess, ħareġ b’liġi dan
li ġej:- 

Titolu fil-qosor 
u bidu fis-seħħ.

Kap. 441.

1. (1) It-titolu fil-qosor ta’ dan l-Att hu l-Att tal-2021 li
jemenda l-Att dwar il-Liċenzji tal-Kummerċ u dan l-Att għandu
jinqara u jinftiehem ħaġa waħda mal-Att dwar il-Liċenzji tal-
Kummerċ, hawn iżjed ’il quddiem  imsejjaħ "l-Att prinċipali".

(2) Dan l-Att għandu jidħol fis-seħħ f’dik id-data li l-Ministru
responsabbli għall-kummerċ jista’ jistabbilixxi b’avviż fil-Gazzetta, u
jistgħu jiġu hekk stabbiliti dati differenti għal dispożizzjonijiet
differenti u għal għanijiet differenti ta’ dan l-Att.

Emenda tal-
artikolu 17 tal-
Att prinċipali.

2. L-artikolu 17 tal-Att prinċipali għandu jiġi emendat kif ġej:

(a)  il-paragrafu (a) tiegħu għandu jiġi sostitwit bil-
paragrafu ġdid li ġej:

"(a) biex jippreskrivi l-kondizzjonijiet li taħthom
liċenzji jew xi kategorija jew klassi waħda jew aktar
tagħhom jistgħu jingħataw, jiġu mġedda, sospiżi, trasferiti
jew imħassra:

 Iżda fir-rigward tas-swieq fil-beraħ, il-Ministru
jista’, wara konsultazzjoni mal-Ministru responsabbli

għall-gvern lokali, joħroġ regolamenti dwar il-kriterji, il-
kondizzjonijiet u l-proċeduri relatati mat-trasferiment ta’
awtorizzazzjonijiet tal-ispazji tal-posti tal-bejjiegħa tas-
swieq;"; 

(b)  il-paragrafu (k) tiegħu għandu jiġi sostitwit bil-
paragrafu ġdid li ġej: 

"(k) biex jippreskrivu azzjonijiet li jistgħu jittieħdu
biex jippromwovu konformità mal-leġiżlazzjoni li tirregola
swieq fil-beraħ;"; u

(ċ) minnufih wara l-paragrafu (k) tiegħu għandu jiżdied
il-paragrafu ġdid li ġej: 

"(l) biex jippreskrivu kull ħaġa li titqies meħtieġa
jew spedjenti għat-twettiq aħjar ta’ kwalunkwe waħda
mid-dispożizzjonijiet  ta’ dan l-Att.".

Mgħoddi mill-Kamra tad-Deputati fis-Seduta Nru 500 tal-20 ta’
Ottubru, 2021.

ANĠLU FARRUGIA
Speaker

RAYMOND SCICLUNA
Skrivan tal-Kamra tad-Deputati

